
GOUVÈNÈ CUOMO ANONSE OCEAN PARKWAY AP REOUVRI POU PIK DEMEN MATEN 

Roadway te ouvri ak limit sou vwa apre domaj san parèy Siklòn Sandy te koze; tout restorasyon ap fini 
anvan Memorial Day 

 
Gouvènè Andrew M. Cuomo te anonse jodi a reparasyon an ijans nan Ocean Parkway sou Long Island 
fini epi chemendfè a ap reouvri atan pou pik demen maten an, lendi 26 novanm, ak limitasyon vwa ak 
vitès. 
 
Wout long 15.5-mil la, ki bay aksè sou Jones Beach, Robert Moses State Park, lòt sit popilè pou amizman 
ak kominote rezidansyèl  sou yon pati litoral sid Long Island, te sibi domaj san parèy pandan Siklòn Sandy 
mwa pase. 
 
“Pazapa enfrastriksti eta nou yo ap restore apre destriksyon katastwofik Siklòn Sandy te koze,” te di 
Gouvènè Cuomo. “Map remèsye moun nan New York State Department of Transportation ak New York 
State Office of Parks, Recreation and Historic Preservation ki te travay 24 sou 24 depi Siklòn Sandy pou 
te fè reparasyon ijan nan chemendfè a pou li te reouvri pou chofè pi vit posib.” 
 
NYSDOT, NYSOPRHP ak Department of Environmental Conservation ap travay ak Federal Highway 
Administration a ak Army Corps of Engineers pou devlope yon pwojè reparasyon chemendfè pou 
pwoteksyon fwontyè sou kòt yo pou ka restore Ocean Parkway nan eta li te ye anvan siklòn lan. Sa pral 
gen ladann ranplasman mòso nan chemendfè a ki mezire 2 mil eki te detwi nan vwazinaj Gilgo Beach ak 
restorasyon din pwoteksyon ant parkway a ak oseyan an. 
 
NYSDOT ak NYSOPRHP ap kolabore tou pou monte yon pwojè rekonstriksyon vwa ki andomaje nan 
wonpwen nan Robert Moses State Park. Premye estimasyon kou travay la pou restorasyon Ocean 
Parkway ak wonpwen an se $35 milyon, epi tou de ap fini jou Memorial Day. Yo prevwa gouvennman 
federal la pral bay patisipasyon pal pou pwojè a, epi NYSDOT ap travay avèk Federal Highway 
Administration an aki lòt ajans federal ap detèmine kalifikasyon pou finansman federal. 
 
Eta New York ap egzamine opsyon pou ranfòse pati nan din pwoteksyon sa yo ki te kraze pou bay yon pi 
bon stabilite ak rezistans nan ka lòt siklòn. Finisyon gwo pwojè dragaj nan Fire Island Inlet la, ki pral bay 

sab pou restore plaj ak din ki andomaje yo, li se yon pati vital nan strateji alontèm pou pwoteje Ocean 
Parkway ak Robert Moses State Park. Anplis sab ki nesesè a lap bay, pwojè dragaj la pral rann Fire Island 
Inlet la san danje pou aktivite navigasyon pou komès ouben plezi.  
 
“Ocean Parkway a ak plaj an fas oseyan nou yo gen yon enpòtans vital pou ekonomi an ak kalite vi a pou 
Long Island ak Eta nou an. Dragaj Fire Island Inlet la, reyalimantasyon plaj ak èd federal pral jwe yon wòl 
enpòtan nan pwoteje tèt nou ak diminye konsekans grav ki vini ak yon siklòn tankou  Sandy,” te di 
Komisyonè NYSOPRHP,Rose Harvey. “Ocean Parkway pa sèlman bay aksè fizik sou plaj, pak ak kominote 
nou yo, men tou li se aksè mantal pou konstwi souvni ak fanmi ak zanmi nou pa janm bliye. Reouvëti 
Ocean Parkway a se yon etap enpòtan nan efò rekonstriksyon Eta a.” 
 
Field 2 nan Jones Beach reouvri pou piblik la epi Field 6, yo renmen anpil la, prevwa pou reouvri semenn 
sa. Responsab pak toujou ap netwaye pak ak plaj yo epi te mete kòdon toutotou zòn yo te jije ka danjere 
pou moun ki vle tounen yo. Robert Moses State Park rete fèmen, men li prevwa pou li reouvri jou 
Memorial Day lè sikilasyon vin pi plis. 
 
“NYSDOT angaje l pou travay ak patenè nou yo nan nivo federal ak lokal pou rekonstwi Ocean Parkway, 
ki pote preske 10 mlyon vizitè chak ane sou plaj ak nan pak sou bòdmè sid Long Island lan,” te di 
Komisyonè NYSDOT, Joan McDonald. “Nou pral konsidere tou ak atansyon opsyon pou amelyore baryè 
pwoteksyon wout la pou reponn ak frekans move tan kap ogmante,sa ki se yon etap nesesè pou 
minimize domaj fiti nan wout enpòtan sa.  Grasa lidèship Gouvènè Cuomo, nap espere amelyorasyon 
nan tout sistèm lan olyede travay sou chak reparasyon yon fason endividyèl, sa ki reprezante yon bon 
egzanp apwòch ki entegre nan pwogram NY Works sa.” 
 
Ocean Parkway fèmen depi 30 oktòb. Apeprè senk mil nan pati lès wout la ak din sab pwoteksyon li yo 
te andomaje anpil, yon demi mil nan wout la ak 1.6 mil nan din sab nan lès Gilgo te konplètman detwi 
Touswit apre Siklòn Sandy, NYSDOT te kòmanse yon pwojè an ijans pou restore de mil din sab ant plaj 
Gilgo ak West Gilgo anvan yon van vyolan nòde nan dat 16 novanm. Travay restorasyon ijan sa te petèt 
epaye Ocean Parkway ak kay nan nò yo lòt domaj. 
 
Apati demen, operasyon trafik nan de sans sou yon sèl vwa nan chak direksyon pral etabli sou kote 
direksyon lwès ki pa kraze sou Ocean Parkway nan yon longè 4.8 mil ant Cedar Beach ak Tobay Beach. 
Trafik nan direksyon lwès pral diminye sou yon sèl vwa  tou pre Cedar Beach jiska west Tobay Beach. 
Trafik nan direksyon lès pral pase de twa vwa a yon vwa tou pre Tobay Beach, epi kwaze sou ray tren 
direksyon lwès ak itilizasyon yon tèplen santral ki egziste. Nan Cedar Beach, trafik nan direksyon lès pral 
dirije tounen sou wout direksyon lès grasa yon tèplen ki egziste. Wout la pral opere nòmalman nan de 
direksyon pou preske 4 mil ant rezèvwa dlo Wantagh State Parkway/Jones Beacha ak Tobay Beach. 
 
Limit vitès lan pral diminye rive 35 M.P.H. pou tou longè wout la. Yo mande chofè pou pran prekosyon lè 
y ap vwayaje nan zòn sa epi pare yo pou stope. Chemendfè nan direksyon lès Ocean Parkway a ant 
Tobay ak Cedar beach pral rete fèmen jiskaske restorasyon fini. 
 



Haitian Creole 

Sou lòd Gouvènè Cuomo, New York State Department of Transportation te gen yon mwayenn 1.650 
moun kap travay 24 sou 24 nan nivo entèvansyon pou Siklòn Sandy pou yo te netwaye epi reouvri 
otowout ki andomaje. Akòz siklòn lan, NYSDOT nan dat 30 oktòb, te gen 163 wout ki fèmen nan Hudson 
Valley, Long Island ak New York City. Nan youn semenn, tout otowout nan eta, eksepte nèf  te reouvri 
pou sikilasyon. Avek reouvèti Ocean Parkway, rete yon sèl fèmti pasyèl, Battery Park Underpass la. 

### 
 
 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

http://www.governor.ny.gov/
mailto:press.office@exec.ny.gov

